
“Soha lingvistikasi: tilshunoslik va tibbiyot integratsiyasining muammolari, 
yechimlari hamda istiqbollari” mavzusidagi xalqaro ilmiy-amaliy konferensiya 
materiallari.–Buxoro: Tadqiqot.uz,  2021. 
 

Buxoro davlat universiteti O`zbekiston Respublikasi oliy va o`rta maxsus 
ta’lim vazirligi, O`zbekiston Respublikasi innovatsion rivojlanish vazirligi, 
O`zbekiston Respublikasi sog`liqni saqlash vazirligi, O`zbekiston Respublikasi 
tadqiqot.uz. markazi, Buxoro davlat universitetining Pedagogika instituti bilan 
hamkorlikda “Soha lingvistikasi: tilshunoslik va tibbiyot integratsiyasining 
muammolari, yechimlari hamda istiqbollari” mavzusida xalqaro ilmiy-amaliy 
konferensiya o‘tkazdi. 

O‘zbek, rus, ingliz tillaridagi mazkur konferensiya materiallarida 
tilshunoslikda til, shaxs, jamiyat munosabatlari tadqiqi muammolari va innovatsion 
g`oyalar tizimini shakllantirish istiqbollari; o‘zbek tili tibbiyot leksikografiyasi va 
terminologiyasini rivojlantirish ijtimoiy zaruriyat; tibbiyot ta’limida 
lingvokulturologiya va psixolingvistikaning ahamiyati hamda dolzarbligi; tibbiy 
birliklarning lingvopoetik tadqiqi; amaliy filologiyani rivojlantirish kabi mavzular 
doirasida mulohaza yuritilgan. 
 

 Mas’ul muharrir                   filologiya fanlari doktori, 
                                                  professor Abuzalova M.Q. 
 
 Taqrizchilar                             filologiya fanlari nomzodi, 
                                                   dotsent Nazarova S.A. 
    
                                                   filologiya fanlari nomzodi, 
                                                   dotsent G‘aybullayeva N.I. 
 
                                                    tibbiyt fanlari doktori (PhD), 
                                                    dotsent Ixtiyarova G.A. 
 
To‘plovchi va nashrga            
tayyorlovchi                            pedagogika fanlari nomzodi, 
                                                   professor Yuldasheva D.N. 
 

 

Mazkur to`plamga kiritilgan maqolalar va tezislarning mazmuni, statistik 
ma’lumotlar hamda bildirilgan fikr hamda  mulohazalarga mualliflarning o`zlari 

mas’uldirlar. 
 

                         © Buxoro, Tadqiqot.uz, 2021 

Қутлов 
Тиббиёт ва тил муштараклиги 

Иноятов Амрилло Шодиевич * 
    Ассалому алайкум, ҳурматли анжуман иштирокчилари! Аввало, ўзбек 

тилининг нуфузини ошириш борасида мамлакатимизда кейинги йилларда 
олиб борилаётган ислоҳотлар бирин-кетин ўз самарасини кўрсатмоқда. Тил 
ўзини луғатларда намоён қилади. Шу маънода, мутахассис олимлар 
ташаббуси билан ўзбек тилини ривожлантириш жамғармаси маблағлари 
ҳисобидан 20 дан ортиқ умумий ва соҳавий луғатлар яратилди.  

      Айниқса, бугун тиббиёт соҳаси вакиллари ана шундай луғатларга 
эҳтиёжи ортиб бормоқда. Бугун тиббиёт ва тилшунослик интеграцияси 
ривожланмоқда. Шифокорлар нутқи ўрганилмоқда, улар учун турли хилдаги 
электрон луғатлар яратилмоқда. Бу эса соҳа ходимларининг деонтологик 
фазилатларини шакллантирш баробарида,  уларнинг касбга алоқадор этикаси, 
дори-дармон, умуман, давонинг таъсирини оширишга қаратилган хулқ-атвор 
таомилларини белигилаб беради.  Деонтология, яъни кишининг хулқи, одоби 
ҳақидаги тушунча XIV асрнинг бошларида инглиз файласуфи ва 
иқтисодчиси И.Бентам томонидан муомалага киритилган. Тиббиёт 
деонтологиясига оид маълумотлар узоқ тарихга эга бўлиб, кенг фалсафий 
мазмун касб этади. Деонтология шифокор билан бемор ўртасидаги 
муносабат, шифокор билан беморнинг яқинлари ўртасидаги муносабат, 
шифокорнинг ҳамкасблари билан муносабати каби бир неча йўналишдан 
иборат. Деонтологиянинг муҳим факторида – нутқий омил етакчи ўринни 
эгаллайди. Нутқий омил ривожи эса, тиббий атамаларга эҳтиёж сезади.   

   Табиб ўз фанининг моҳир билимдони бўлиши, беморларга меҳр-шафқат 
билан муомала қилиши, асл тиб илмига табиати келишмоғи, донишмандлар 
сўзига риоя қилиб, уларга эргашмоғи, мулойимсўз, бемор кўнглини 
кўтарувчи, андишали, хушфеъл бўлмоғи керак. Абу Али ибн Сино табибнинг 
касални даволашдаги уч таянч қуроли: сўз, гиёҳ, тиғ орасидан сўзни биринчи 
ўринга қўйган ҳолда, шифокорнинг кўзи бургутники каби ўткир, қўллари 
қизнинг қўллари каби нозик, юраги шерникидек довюрак ва ақли илон каби 
бўлишини эътироф этганлиги диққатга сазовордир. 

        Ўзбекистон Республикаси Президентининг 2018 йил 7 декабрдаги 
“Ўзбекистон Республикаси соғлиқни сақлаш тизимини тубдан 
такомиллаштириш бўйича комплекс чора-тадбирлар тўғрисида”ги қарорида 
таъкидланган  “соғлиқни сақлаш тизими… аҳолининг тиббий ёрдам сифатига 
доир истак ва талабларига жавоб бермаётганлиги” тиббиётга оид атамалар 
электрон платформасини яратиш соҳавий терминлар луғати, электрон 
луғатлар, электрон дарсликлар, уларнинг мобил иловаларини  яратиш 
заруратини юзага келтирмоқда. Амалий грант лойиҳаси асосида 
ташкиллаштирилган ушбу амалий анжуман ҳам мана шундай муаммолар 
ечимига қаратилган деб ўйлайман. Барча анжуман иштирокчиларига омад 
тилайман.   

 
* Ўзбекистон Республикаси Президентининг ёшлар, фан, таълим, соғлиқни сақлаш, 
маданият ва спорт масалалари бўйича маслаҳатчиси ўринбосари 

 Til va madaniyat 

                                                                              Daminov Mirzohid Исломович*  
                                                                                             

        Bizga ma’lumki, mamlakatimizda izchillik bilan amalga oshirilayotgan tub 
islohotlarning markazida iqtisodiy islohotlar bilan bir qatorda ma’naviy-ma’rifiy, 
ijtimoiy-siyosiy va huquqiy islohotlar turganligi o‘z samarasini bеrmoqda. 
Ayniqsa, mamlakatimizning rivojlanishida, inson tafakkurining o‘zgarishida fan, 
ta’lim, madaniyat, ma’naviyat va ma’rifat, shuningdеk, o‘zbеk tili va til 
madaniyatining rivojlanishi xalqimizning avloddan avlodga o‘tib kеlayotgan 
tarixiy urf-odatlari, udumlari, an’analari, tartib-qoidalar, turmush tarzi va azaliy 
qadriyatlarining asosiy mеzoni sifatida namoyon bo‘lib kеlmoqda. Yurtimizda 
amalga oshirilayotgan tub dеmokratik islohotlarning pirovard maqsadi – inson 
huquqlari va manfaatlari to‘la-to‘kis ta’minlanadigan fuqarolik jamiyatiga 
asoslangan huquqiy davlat barpo etishdan iboratdir. Insoniyat tarixida tilga doimo 
katta e’tibor bеrib kеlingan: “Shu zamon donishmandlarining biridan xalqning 
ma’naviy-ma’rifiy, madaniy va ilmiy jihatdan yuksalayotganini qanday bilish 
mumkinligi to‘g‘risida so‘ralganda, donishmand uch narsani sanagan ekan. 
Birinchisi, o‘sha xalqning qahramonlik eposi jonli ijroda yozib olingan bo‘lishi, 
ikkinchisi, o‘sha xalq tiliga oid izohli lug‘at tuzilgan bo‘lishi, va nihoyat, shu 
xalqning Milliy ensiklopediyasi mavjud bo‘lishi lozim ekan”. Shukurki, bizda har 
uchalasi bor.   
         XX asr oxirida tilga ijtimoiy hodisa sifatida qarash g‘oyasi kеng yoyildi. Bu 
bеjizga emas. Chunki jahondagi ko‘pgina mamlakatlar o‘z mustaqilligiga erishib, 
davlat tili yoki rasmiy til maqomiga ham ega bo‘ldi. 1989-yil 21-oktabr kuni 
O‘zbеkiston Rеspublikasi Oliy Kеngashi sеssiyasining muhokamasidan so‘ng 
o‘zbеk tili davlat tili dеb e’lon qilindi va bu tarixiy hodisa mustaqillikdan ikki yil 
oldin ro‘y bеrdi. Til haqidagi qonunning qabul qilinishi ona tilimiz bo‘lmish 
o‘zbek tilining muhofazasini ta’minladi. Hayotimizning barcha sohalarida ona 
tilimizdan keng qo‘llanila boshlandi. O‘zbekistonning mustaqil suveren davlat 
sifatida dunyo xaritasidan joy olishi esa mazkur qonunning kuchini yanada oshirdi. 
Ona tili – millatning ruhi, uning or-nomusi, ma’naviy qiyofasi, orzu-umidlarning 
namunasidir. U millatni yagona xalq sifatida o‘z atrofida birlashtiradi va dunyoda 
borligini ta’min etadi. Har bir millatning o‘z Vatani, oilasi bo‘lgani kabi uning 
jonajon va betakror ona tili ham bo‘ladi. Inson uchun uning vatani, ota-onasi, oilasi 
qanchalik qadrli bo‘lsa, ona tili ham shu qadar aziz va muqaddasdir. Hattoki, 
go‘dak ham o‘z vatanini, ota-onasini, dunyoni o‘z ona tili orqali anglaydi va atay 
boshlaydi. Farzand tarbiyasida onaning o‘rni beqiyos bo‘lganidek, insonning 
hayotda o‘z o‘rnini topishida, kamolotga yetishida tilning o‘rni ulkan ahamiyatga 
ega. Shu bois tilni, onaga qiyoslab ona tili deb ataydilar. Jamiki, ezgu fazilatlar, 
avvalo, ona allasi va ona tilining bebaho jozibasi orqali singadi. Inson qalbida ona 
tiliga nisbatan sof tuyg‘u, mehr-muhabbat alanga oladi. Turk dunyosining buyuk 
ma’rifatparvar ijodkori Ismoilbek Gaspirali aytganidek: “Millatning ikki a’zosi 
bordur. Bu ularning tili va dinidur. Agar millat hayotidan shu ikkisidan biri 

 
*  Buxoro davlat universitetining Pedagogika instituti direktori   

